
RIALACHÁN CUR CHUN FEIDHME (AE) 2026/95 ÓN gCOIMISIÚN

an 15 Eanáir 2026 

lena dtarraingítear siar ón margadh ocht-2-éanal, deic-2-éanal, 2-heicséanal, 3,5-ochtaidé-éin-2-ón, 
aigéad deic-2-éanóch, próipianáit fheineitile, deicéanóáit mheitile, deic-2-éanóáit eitile, deic-4-éanóáit 

eitile, búitiolaimín, 3-meitiolbútán-1-tiól, 2-meitiolfúrán, 2-aicéitil-5-meitiolfúrán, 2-aicéitil- 
3-meitilpioraisín agus picilín béite (3-meitilpiridín) mar bhreiseáin bheathaithe le haghaidh cat agus 

madraí 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (CE) Uimh. 1831/2003 ó Pharlaimint na hEorpa agus ón gComhairle an 22 Meán Fómhair 2003 
maidir le breiseáin a bhfuiltear lena n-úsáid i gcothú ainmhithe (1), agus go háirithe Airteagal 10(5) de,

De bharr an mhéid seo a leanas:

(1) Le Rialachán (CE) Uimh. 1831/2003 foráiltear maidir le húdarú breiseán a bhfuiltear lena n-úsáid i gcothú ainmhithe 
agus maidir leis na forais agus na nósanna imeachta chun údarú den sórt sin a dheonú. Go sonrach, le 
hAirteagal 10(2) den Rialachán sin foráiltear maidir le rialaithe i dtaca le hathmheastóireacht ar bhreiseáin a 
údaraítear de bhun Threoir 70/524/CEE ón gComhairle (2).

(2) Le hAirteagal 10(5) de Rialachán (CE) Uimh. 1831/2003, forchuirtear oibleagáid ar an gCoimisiún Rialachán a 
ghlacadh lena gceanglaítear go dtarraingeofaí siar ón margadh breiseáin bheathaithe nár cuireadh iarratais isteach ina 
leith mar a cheanglaítear le hAirteagal 10(2) de Rialachán (CE) Uimh. 1831/2003 roimh an spriocdháta dá 
bhforáiltear san fhoráil sin. Ar an gcaoi chéanna, ba cheart Rialachán a ghlacadh a bhainfeadh le breiseáin 
bheathaithe ar cuireadh iarratas isteach ina leith ach ar tarraingíodh siar ina dhiaidh sin é.

(3) Maidir leis na breiseáin bheathaithe seo a leanas: ocht-2-éanal, deic-2-éanal, 2-heicséanal, 3,5-ochtaidé-éin-2-ón, 
aigéad deic-2-éanóch, próipianáit fheineitile, deicéanóáit mheitile, deic-2-éanóáit eitile, deic-4-éanóáit eitile, 
búitiolaimín, 3-meitiolbútán-1-tiól, 2-meitiolfúrán, 2-aicéitil-5-meitiolfúrán, 2-aicéitil-3-meitilpioraisín agus picilín 
béite (3-meitilpiridín), ós rud é gur tarraingíodh siar na hiarratais a bhaineann leo lena n-úsáid le haghaidh cat agus 
madraí, ba cheart na breiseáin sin a tharraingt siar ón margadh lena n-úsáid le haghaidh na speiceas ainmhithe sin.

(4) Is iomchuí idirthréimhse a cheadú ina bhféadfaí na stoic atá ann cheana de na breiseáin lena mbaineann, na réamh- 
mheascáin, an bheatha chumaisc agus na hábhair bheatha arna dtáirgeadh leis na breiseáin sin a ídiú i ndáil le cait 
agus madraí, ionas go mbeidh páirtithe leasmhara in ann oiriúnú don oibleagáid na táirgí sin a tharraingt siar ón 
margadh.

(5) Maidir le tarraingt siar na dtáirgí ón margadh a liostaítear san Iarscríbhinn, ní chiallaíonn sin nach gcuirfear cosc ar a 
n-údarú ná nach mbeidh siad faoi réir birt maidir lena stádas i gcomhréir le Rialachán (CE) Uimh. 1831/2003.

(6) Tá na bearta dá bhforáiltear sa Rialachán seo i gcomhréir leis an tuairim ón mBuanchoiste um Plandaí, Ainmhithe, Bia 
agus Beatha,

(1) IO L 268, 18.10.2003, lch. 29, ELI: http://data.europa.eu/eli/reg/2003/1831/oj.
(2) Treoir 70/524/CEE ón gComhairle an 23 Samhain 1970 maidir le breiseáin in ábhair bheatha (IO L 270, 14.12.1970, lch. 1, ELI: 

http://data.europa.eu/eli/dir/1970/524/oj).

http://data.europa.eu/eli/reg/2003/1831/oj
http://data.europa.eu/eli/dir/1970/524/oj


TAR ÉIS AN RIALACHÁN SEO A GHLACADH:

Airteagal 1

Tarraingt siar ón margadh

Na breiseáin bheathaithe a shonraítear san Iarscríbhinn, mar a údaraítear iad de bhun Threoir 70/524/CEE, tarraingeofar 
siar ón margadh iad i ndáil leis na speicis a luaitear san Iarscríbhinn sin.

Airteagal 2

Bearta idirthréimhseacha

1. Maidir leis na stoic de na breiseáin bheathaithe atá ann cheana dá dtagraítear in Airteagal 1, féadfar leanúint dá gcur ar 
an margadh agus dá n-úsáid go dtí an 5 Feabhra 2027.

2. Maidir leis na réamh-mheascáin arna dtáirgeadh leis na breiseáin bheathaithe dá dtagraítear i mír 1, féadfar leanúint 
dá gcur ar an margadh agus dá n-úsáid go dtí an 5 Bealtaine 2027.

3. Maidir le beatha chumaisc agus ábhair bheatha arna dtáirgeadh leis na breiseáin bheathaithe dá dtagraítear i mír 1 nó 
leis na réamh-mheascáin dá dtagraítear i mír 2, féadfar leanúint dá gcur ar an margadh agus dá n-úsáid go dtí an 5 Feabhra 
2028.

Airteagal 3

Teacht i bhfeidhm

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, an 15 Eanáir 2026.

Thar ceann an Choimisiúin
An tUachtarán

Ursula VON DER LEYEN

GA IO L, 16.1.2026 

IARSCRÍBHINN 

Breiseáin bheathaithe atá le tarraingt siar ón margadh, dá dtagraítear in Airteagal 1 

Uimhir aitheantais Breiseán An speiceas nó an 
chatagóir ainmhíche

Blaistiú agus substaintí blaistithe

Táirgí nádúrtha agus táirgí sintéiseacha comhfhreagracha

Uimh. CAS 2363-89-5 / Ocht-2-éanal / Uimh. Flavis 05.060 Cait agus madraí

Uimh. CAS 3913-71-1 / Deic-2-éanal / Uimh. Flavis 05.076 Cait agus madraí

Uimh. CAS 505-57-7 / 2-Heicséanal (chomhchiallach heics-2-éanal) / Uimh. 
Flavis 05.189

Cait agus madraí

Uimh. CAS 30086-02-3 / 3,5-Ochtaidé-éin-2-ón / Uimh. Flavis 07.247 Cait agus madraí

Uimh. CAS 3913-85-7 / Aigéad deic-2-éanóch / Uimh. Flavis 08.073 Cait agus madraí

Uimh. CAS 122-70-3 / Próipianáit fheineitile / Uimh. Flavis 09.137 Cait agus madraí

Uimh. CAS 110-42-9 / Deacánóáit mheitile / Uimh. Flavis 09.251 Cait agus madraí

Uimh. CAS 7367-88-6 / Deac-2-ánóáit eitile / Uimh. Flavis 09.283 Cait agus madraí

Uimh. CAS 76649-16-6 / Deac-4-ánóáit eitile / Uimh. Flavis 09.284 Cait agus madraí

Uimh. CAS 109-73-9 / Búitiolaimín / Uimh. Flavis 11.003 Cait agus madraí

Uimh. CAS 541-31-1 / 3-Meitiolbútáin-1-tiól / Uimh. Flavis 12.171 Cait agus madraí

Uimh. CAS 534-22-5 / 2-Meitiolfúrán / Uimh. Flavis 13.030 Cait agus madraí

Uimh. CAS 1193-79-9 / 2-Aicéitil-5-meitiolfúrán / Uimh. Flavis 13.083 Cait agus madraí

Uimh. CAS 23787-80-6 / 2-Aicéitil-3- meitiolpioraisín / Uimh. Flavis 
14.082

Cait agus madraí

Uimh. CAS 108-99-6 / Picilín béite (3-meitilpiridin) / Uimh. Flavis 14.135 Cait agus madraí

